
Góðan dag ég ætla að leyfa mér að setja hér nokkur orð á blað er varða aldurstakmark á 

skemmtanir í Dalabyggð. 

Ég er búin að vera í að skipuleggja og sjá um fjölmargar skemmtanir síðustu 20 árin og tel 

mig hafa nokkuð góða sýn og reynslu er varðar þetta mál. Á þessum árum hef ég aldrei lent í 

því að ungmennin séu með vesen og hafa bara verið til fyrirmyndar, en örugglega er hægt að 

finna einhver dæmi um annað og á jafnvel eftir að koma upp. 

Hvað á að banna? Dansleiki og skemmtanir í húsum Dalabyggðar? Hvaða skemmtanir? (eru 

það bara allar skemmtanir) Er ekki rétt að það sé á hreinu hvað er verið samþykkja? 

Með allsherjar 18 ára aldurstakmarki er alveg eins hægt að setja bara allsherja 

skemmtanabann í Dalabyggð. Aðsókn á dansleiki byggist mikið til upp á ungu fólki og hafa 

þessi dansleikir síðustu ár verið á undanhaldi.   

Að setja allar skemmtanir undir sama hatt er ekki rétt, á þorrablótum á Staðarfelli eru 

ungmenni með í því að skipuleggja skemmtunina og eins hefur það verið í Tjarnarlundi, á að 

stoppa það?  Við sem höfum unnið með þessum einstaklingum höfum lært af þeim og þau af 

okkur, er það ekki forvörn og æfing í félagsfærni? Svo þegar maður hittir þessa flottu 

einstaklinga á skemmtunum þar sem maður er bara gestur þá koma þau spjalla og taka dans 

við mann.  Svo eru þessir einstaklingar komir sjálfir á fullt í félagsmál. 

Hvað á að gera fyrir þenna hóp á að halda sérstakt þorrablót og dansleiki fyrir 20 til 30 

einstaklinga? Nei það gengur ekki, kostar of mikið. Jú þau gætu farið í önnur héruð á 

skemmtanir og hver eru þá skilaboðin. Jú  sendum þau í burtu 16 ára og vonumst til að þau 

komi ekki heim fyrr en þau eru orðin 18 ára því við nennu ekki að vera að ala þau upp. Ég tel 

miklu eðlilegra að við skemtum okkur saman með mömmu, pabba afa og ömmu og höldum 

áfram að passa að hér í sveit sé ekki verið að búa til kynslóðarbil. Samvera fjölskyldu er besta 

forvörnin. Og segi ég nei við því að sveitarfélagið sé í forsvari fyrir þvi að bú til kynslóðabil 

sem ekki hefur verið. 

Málið er sett upp sem forvarnarmál og ef bann verðu sett á böll og skemmtanir í 

samkomuhúsum sveitarfélagsins, þá vænti ég að næst verði tekið á öðrum eignum 

sveitfélasins og 18 ára aldurstkmark verði á útiballi bæjarhátíðar og í réttum í Dalabyggð. Það 

gæti einhver verið að fá sér bjór á þessum stöðum. Verður næsta mál að hækka bílprófs 

aldurinn í 18 ára, (þau munu örugglega leiðast út í að keyra alltof hratt). Þeim sem er 17 ára er 



treyst til að aka bíl, já fullum bíl af fólki á ballið en nei hann má ekki fara inn það er svo 

hættulegt, en er samt klappað á bakið fyrir að vera ábyrgur að keyra á ballið. 

Ég bað um gögn þar sem rök og reglan væri uppset svo hægt væri að kynna sér það, en ekkert 

uppsett plagg er til bara það sem er bókað í fundrgerðum bæði félagsmálanefndar og 

sveitarstjórnar og svo bara það sem heyrist á upptökum frá sveitarstjórnarfundum. 

Rökin sem framm hafa komið eru að í Dalabyggð séu svo vondir siðir og hefðir, 

áfengisdrykkja sé svo mikil að það sé bara tímaspursmál hvenær eitthvað gerist. Hver gerði 

þessa úttekt og hefur menntun og leyfi til þess að skella þessum stimpli á heilt samfélag? 

Finnst sveitarstjórnarfulltrúm það í lagi að láta hafa þetta eftir sér og skella þessarir reglu á 

með þessum rökum? Ég neita að sitja undir svona málflutningi. Ég er alinn upp þar sem 

fjölskyldan og sveitungarnir stórir og smáir eru saman í leik og starfi og vænti þess að svo 

verði áfram án þess að þurfa sitja undir því að ég sé að viðhalda vondum siðum. 

Eiga reglur sveitarfélagsins að taka yfir lög og reglur í landinu er varða 16 og 17 ára 

einstaklinga? 16-17 ára mega koma á skemmtanir í fylgd með forráðamönnum sjá lög 

.https://www.althingi.is/lagas/nuna/2007085.html. 5. grein,  eins mega þessir einstaklingar 

vera úti ef foreldrar leyfa fram á nótt,  sjá barnalög  / 

https://barn.is/frettir/2018/04/utivistartimi/  er varða útivista tíma barna. 

Ég er ekki á móti forvörnum þær eru góðar og gildar og nauðsynlegar en öfga forræðishyggju 

er ég ekki sammála og er hún ekki til að hjálpa. Í mínum huga eru forvarnir fræðsla og 

samvera fjölskyldunnar, ekki reglur á reglur ofan.  Ég tel miklu nær að hvetja þá sem halda 

skemmtanir að minna á að 16 ára einstaklingar séu á ábyrgð forráðamanna.  

Ég tel það alltaf í höndum foreldra að setja leikreglur barna og ungmenna sinna. 

